
VIA Brûkersdei tidens Vakbeurs Mobiliteit 

Giedo Donkers  ·  7 november 2018

Op 28 & 29 novimber organisearje wy tidens de Vakbeurs Mobiliteit yn Houten in nije 

lanlike Brûkersdei. Jo binne fan herte útnoege!

Brûke jo de VIA Software geregeld en wolle jo wer hielendal up-to-date wêze? Of logge jo hast nea yn, 

mar wolle jo wol graach witte hoe’t de software wurket? Kom dan nei de fergeze Brûkersdei op woansdei 

28 of tongersdei 29 novimber, beide fan 14.30 oant 16.30 oere. Meld jo oan fia de griene ynskriuwknop 

op de Startside. Jo ûntfange dan automatysk in berjocht yn jo Berjochtebox mei alle praktyske 

ynformaasje.

De Brûkersdei stiet yn it teken fan Teamwork: sûnder gear te wurkjen kin nammentlik gjin yntegraal 

ferkearsfeiligensbelied ta stân komme. Wy presintearje ús software, ynklusyf de nijste funksjonaliteiten 

fan de lêste update, en wy fertelle graach wêr’t wy fierder mei dwaande binne. Wy litte sjen hoe’t de nije 

softwarefunksjes it teamwork stypje en hoe kompleet, betrouber en brûkersfreonlik de VIA Software is, 

foar sawol de begjinner as de ferkearsspesjalist. Ek is it moai inoar tidens de Brûkersdei wer ris te 

moetsjen.

VIA Stand

Jo kinne VIA ek moetsje yn de VIA Stand. Dêr binne ús eksperts oanwêzich om al jo fragen oer de software 

te beäntwurdzjen. Mar der is mear. Mei in persoanlik VIA Account mét profylfoto fergrutsje jo ienfâldich jo 

netwurk en wurkje jo rjochter gear. Dêrom kinne jo yn de VIA Stand in typyske ferkearsfeiligenspasfoto 

fan josels meitsje litte en dy direkt tafoegje oan jo VIA Account. Jo kinne de foto fansels ek brûke foar al jo 

oare sosjale-media-accounts.

Lêzing Erik Donkers: CROSS

Ús direkteur Erik Donkers presintearret tidens de Vakbeurs foar it earst de metodyk efter CROSS (Clusters 

van Risico’s o.b.v. Ongevallen & Snelheden Statistiek) en de praktyske tapassing dêrfan. CROSS is it nijste 

ynnovative ark fan VIA. Mei CROSS wurde it snelheidsrisiko én it ûngelokrisiko fan in bepaald trajekt mei-

inoar krúst yn in prioriteitematriks. Fuortdaliks is te sjen wat omtinken nedich hat: de oanpak fan 

ûngelokken, hanthavening op snelheidsoertredings of ferbettering fan de dykynrjochting. Sa helpt CROSS 

it oantal hurdriders te ferleegjen én (slimme) snelheidsrelatearre ûngelokken te ferminderjen. In 

ynnovatyf ark dus om te kommen ta in risikostjoerde oanpak, lykas yntrodusearre yn it Strategisch Plan 

Verkeersveiligheid 2030.

De lêzing fan Erik Donkers fynt plak op woansdei 28 novimber fan 11.30 oant 12.05 yn de Elzenzaal. Meld 

jo hjir oan foar de lêzing.

https://www.vakbeursmobiliteit.nl/nl/bezoeker/presentaties/details/166/risicogestuurd-beleid-met-cross-clusters-van-risico-s-op-basis-van-ongevallen-snelheden-statistiek

